
	Partïon
(1) [ENW’R FENTER] o [CYFEIRIAD] (“ni”).
(2) [ENW'R UNIGOLYN] o [CYFEIRIAD] (“chi”).
Cefndir

Mae’r cytundeb hwn yn cadarnhau telerau ein cytundeb ynghylch eich darpariaeth o wasanaethau i ni.



1. Cyfnod
Byddwch yn darparu eich gwasanaethau i ni o [DYDDIAD] ymlaen, hyd nes i'r cytundeb hwn gael ei derfynu gan y naill barti neu'r llall drwy roi rhybudd ysgrifenedig sydd heb fod yn llai na [NIFER] wythnos i'r parti arall, neu fel y darperir fel arall yn y cytundeb hwn.
2. Dyletswyddau
2.1 Byddwch yn ymdrechu i'r eithaf i hyrwyddo ein buddiannau ni ac, oni bai bod salwch neu ddamwain yn eich atal, yn cyflawni'r gwasanaethau canlynol ar ein cyfer ni:
[YCHYDIG O FANYLION AM NATUR Y GWASANAETHAU] (y Gwasanaethau).
2.2 Os nad ydych yn gallu darparu'r Gwasanaethau oherwydd salwch neu anaf, rhaid i chi hysbysu'r Prif Swyddog cyn gynted ag y bo'n rhesymol ymarferol.
2.3 Rhaid i chi sicrhau eich bod ar gael bob amser, gyda rhybudd rhesymol, i ddarparu'r cymorth neu'r wybodaeth a all fod yn ofynnol gennym ni.
2.4 Nid oes gennych unrhyw awdurdod (ac ni ddylech gyfleu'r argraff fod gennych awdurdod) i’n rhwymo ni, oni bai ein bod wedi caniatáu hynny'n benodol yn ysgrifenedig ymlaen llaw.
3. Ffioedd a threuliau
3.1 Byddwn yn talu ffi o £[SWM] [yr awr / y diwrnod] i chi (i gynnwys TAW). Rhaid i chi gyflwyno anfonebau i ni yn fisol gan nodi'r oriau rydych wedi gweithio i ni yn ystod y mis blaenorol. Byddwn yn talu anfonebau o'r fath o fewn [NIFER] diwrnod o'u derbyn.
3.2 Mae gennym hawl i ddidynnu o unrhyw symiau sy'n daladwy i chi unrhyw symiau a all fod yn ddyledus gennych chi i ni ar unrhyw adeg.
4. Gweithgareddau eraill
Cewch chi ddim bod yn rhan, mewn unrhyw gapasiti, o fusnes neu endid sy'n cystadlu, neu a allai fod yn cystadlu â’n gwaith / busnes ni neu ble mae buddiannau y busnes neu endid yn gwrthdaro â’n rhai ni heb ganiatâd ysgrifenedig ymlaen llaw gan y Prif Swyddog.
5. Gwybodaeth gyfrinachol ac eiddo
5.1 Ni chewch ddefnyddio na datgelu i unrhyw berson, yn ystod neu ar unrhyw adeg ar ôl i'ch ymrwymiad chi gyda ni ddod i ben, unrhyw wybodaeth gyfrinachol am ein gwaith neu ein materion ni neu ein cysylltiadau busnes, nac am unrhyw faterion cyfrinachol eraill y dewch i wybod amdanyn nhw wrth ddarparu'r Gwasanaethau. At ddibenion y cymal 5 hwn, ystyr gwybodaeth gyfrinachol yw unrhyw wybodaeth neu fater nad yw yn barod yn gyhoeddus ac sy'n ymwneud â’n materion ni neu unrhyw rai o'n cysylltiadau gwaith / busnes.
5.2 Nid yw'r cyfyngiad yng nghymal 5.1 yn berthnasol i:
(a) unrhyw ddefnydd neu ddatgeliad sydd wedi'i awdurdodi gennym ni neu fel sy'n ofynnol yn ôl y gyfraith; na
(b) unrhyw wybodaeth sydd eisoes yn gyhoeddus, neu a fydd yn dod yn gyhoeddus ac eithrio gwybodaeth a ddatgelwyd heb awdurdod gennych chi.
5.3 Mae'r holl ddogfennau, llawlyfrau, caledwedd a meddalwedd a gaiff eu darparu gennym ni i chi, ac unrhyw ddata neu ddogfennau (gan gynnwys copïau) a gaiff eu cynhyrchu, eu cynnal neu eu storio ar ein systemau ni neu unrhyw offer electronig arall, yn parhau'n eiddo i ni.
6. Diogelu data
6.1 Byddwn yn casglu ac yn prosesu gwybodaeth sy'n ymwneud â chi yn unol â'r Rhybudd Preifatrwydd sydd ar gael gennym ni.
6.2 Chi fydd ag atebolrwydd personol am unrhyw golled, atebolrwydd, costau (gan gynnwys costau cyfreithiol), iawndal, neu dreuliau sy'n deillio o unrhyw achos o dorri deddfwriaeth diogelu data, a bydd yn rhaid i chi ein indemnio ni am achos o'r fath.
7. Eiddo deallusol
7.1 Drwy hyn, rydych chi'n trosglwyddo'r holl hawliau eiddo deallusol presennol, ac yn y dyfodol, i ni (gan gynnwys, heb gyfyngiad, patentau, hawlfreintiau a hawliau cysylltiol) a dyfeisiau sy'n codi yn sgil darparu'r Gwasanaethau i ni. Rydych yn cytuno'n ddiymdroi i gyflawni'r holl ddogfennau ac i wneud pob gweithred a allai fod, yn ei barn ni, yn angenrheidiol i weithredu'r cymal 7 hwn.
7.2 Drwy hyn, rydych chi'n ildio yn ddi-alw'n-ôl eich holl hawliau moesol o dan Ddeddf Hawlfraint, Dyluniadau a Phatentau 1988 (a holl hawliau tebyg mewn awdurdodaethau tebyg) sydd gennych, neu a fydd gennych, mewn unrhyw waith cyfredol neu yn y dyfodol.
8. atebolrwydd ac yswiriant
Chi fydd ag atebolrwydd personol am unrhyw golled, atebolrwydd, costau (gan gynnwys costau cyfreithiol rhesymol), iawndal, neu dreuliau sy'n deillio o unrhyw achos gennych chi o dorri telerau'r cytundeb hwn, gan gynnwys unrhyw weithred esgeulus neu ddi-hid, anweithred neu ddiffyg, a bydd yn rhaid i chi indemnio ni am achos o'r fath wrth ddarparu'r Gwasanaethau, a rhaid i chi fod ag yswiriant digonol mewn grym dros gyfnod y cytundeb gan ddarparwr yswiriant sy'n dderbyniol i ni.
9. Terfynu
Cawn ni ar unrhyw adeg derfynu eich ymrwymiad ar unwaith, heb atebolrwydd i wneud unrhyw daliad pellach i chi (ac eithrio ar gyfer ffioedd neu dreuliau a gronnwyd hyd at y dyddiad terfynu) os:
(a) byddwch yn cyflawni achos sylweddol o dorri unrhyw rai o'ch rhwymedigaethau o dan y cytundeb hwn; neu
(b) eich bod, ar ôl rhybudd ysgrifenedig, yn esgeuluso'n fwriadol wrth ddarparu'r Gwasanaethau neu'n methu ag unioni unrhyw fethiant wrth ddarparu'r Gwasanaethau, ac eithrio o ganlyniad i salwch neu ddamwain.
10. Rhwymedigaethau terfynu
Rhaid i unrhyw eiddo sydd yn eich meddiant ac sydd yn berchen i ni gael ei ddychwelyd i'r Prif Swyddog ar unrhyw adeg ar gais ac, mewn unrhyw achos, ar adeg terfynu'r cytundeb hwn neu cyn hynny.
11. Statws
11.1 Contractwr annibynnol fydd eich perthynas chi gyda ni ac ni fydd unrhyw beth yn y cytundeb hwn i olygu eich bod yn weithiwr cyflogedig, gweithiwr, asiant na phartner i ni a ni ddylech gyfleu'r argraff honno.
11.2 Chi fydd yn llwyr gyfrifol, a bydd yn rhaid i chi ein indemnio ni am unrhyw atebolrwydd, asesiad neu hawliad, am:
(a) unrhyw drethiant sy'n codi yn sgil neu sy'n gysylltiedig â chyflawni'r Gwasanaethau; ac
(b) unrhyw hawliad sy'n ymwneud â chyflogaeth neu unrhyw hawliad sy'n seiliedig ar statws gweithiwr (gan gynnwys costau a threuliau rhesymol) sy'n cael ei gyflwyno gennych chi yn ein herbyn ni yng nghyd-destun darparu'r Gwasanaethau, ac eithrio lle bydd unrhyw hawliad o'r fath o ganlyniad i weithred neu anweithred gennym ni.
Cawn ddewis bodloni indemniad o'r fath (naill ai yn llawn neu yn rhannol) drwy ei ddidynnu o unrhyw daliadau sy'n ddyledus i chi.
12. Amrywiad 
Dim ond mewn dogfen a lofnodwyd gennych chi a ni y gellir amrywio'r cytundeb hwn.
13. Awdurdodaeth
Llysoedd Cymru a Lloegr sydd â'r unig awdurdodaeth i ddatrys unrhyw anghydfod neu hawliad sy'n deillio o'r cytundeb hwn neu mewn cysylltiad ag ef neu ei bwnc neu ei ffurfiad (gan gynnwys anghydfodau neu hawliadau di-gontract).
14. Hawliau trydydd partïon

Nid oes gan neb arall ar wahân i chi a ni hawl i orfodi unrhyw amodau yn y cytundeb hwn.

15. Cytundeb Cyflawn

Y cytundeb hwn yw’r cytundeb cyflawn sydd rhwng y partion ac mae’r cytundeb hwn yn drech nag unrhyw gytundebau, addewidion, gwarantau, sylwadau a dealltwriaethau blaenorol rhwng y partion, boed hynny'n ysgrifenedig neu ar lafar.
16. [DBS

Mae eich ymrwymiad parhaus gyda ni yn amodol ar wiriad DBS (Disclosure and Barring Service) ar eich cyfer sydd yn foddhaol i ni. Mae gennym hawl i derfynu’r cytundeb hwn ar unwaith os daw’n amlwg nad oes gennych wiriad DBS sydd yn foddhaol i ni.]

Arwyddwyd gennym ni: 
.......................................

 

Arwyddwyd gennych chi:
.......................................

